
13, నవంబర్ 2026, శుక్రవారం భారత్ సమాచార్

NVIDIA సీఈవోగా టిమ్ కుక్ రావాలంటూ ట్రంప్ సూచన..

భార‌త్ సమాచార్, అంత‌ర్జాతీయం : ప్రపంచ టెక్నాలజీ

రంగంలో కీలక పరిణామం చోటుచేసుకుంది. ప్రముఖ ఏఐ

చిప్‌ల తయారీ సంస్థ  ఎన్విడియా సీఈవో పదవికి జెన్సన్
హువాంగ్ రాజీనామా చేయడంతో తదుపరి నాయకత్వంపై

ఆసక్తి  నెలకొంది. ఈ నేపథ్యంలో అమెరికా అధ్యక్షుడు

డొనాల్డ్ ట్రంప్ ఆసక్తి కరమైన ప్రతిపాదన చేశారు. యాపిల్

మాజీ సీఈవో టిమ్ కుక్ ఎన్విడియా బాధ్యతలు చేపడితే

బాగుంటుందని ఆయన అభిప్రాయపడ్డా రు. హువాంగ్

స్థా నాన్ని భర్తీ  చేయగల వ్యక్తి  కుక్ మాత్రమేనని, ఒక లెజెండ్

స్థా నంలో మరో లెజెండ్ రావాలని ట్రంప్ తన సోషల్

మీడియా వేదిక ట్రూత్ సోషల్‌లో పేర్కొన్నారు.

జెన్సన్ హువాంగ్ నవంబర్ 12న తక్షణమే అమల్లోకి వచ్చేలా
ఎన్విడియా అధ్యక్షుడు, సీఈవో పదవులతో పాటు డైరెక్ట ర్ల
బోర్డు  సభ్యత్వానికి కూడా రాజీనామా చేశారు. ఇటీవల

ఆయన వ్యక్తి గత జీవితానికి సంబంధించిన వివాదాలు,

చైనా వ్యాపారవేత్తతో సంబంధాలపై వచ్చిన ఆరోపణలు

అంతర్జాతీయంగా చర్చనీయాంశమయ్యాయి. ఈ

వ్యవహారంపై అమెరికా నిఘా సంస్థ ల దర్యాప్తు , ఎన్విడియా

బోర్డు  విచారణ నేపథ్యంలో సంస్థ  నాయకత్వంపై అనిశ్చితి
ఏర్పడింది. అయితే కంపెనీ రహస్యాలు లేదా అమెరికా

జాతీయ భద్రతకు ముప్పు వాటిల్లి నట్లు  ఆధారాలు లేవని

ఎన్విడియా గతంలో స్పష్టం చేసింది.

హువాంగ్ రాజీనామా అనంతరం సంస్థ  చీఫ్ ఫైనాన్షియల్

ఆఫీసర్ కొలెట్ క్రెస్‌ను తాత్కాలిక సీఈవోగా

నియమించింది. శాశ్వత సీఈవో ఎంపిక కోసం

అంతర్గతంగా ఉన్నవారితో పాటు బయటి అభ్యర్థు లను

కూడా పరిశీలించనున్నట్లు  ఎన్విడియా బోర్డు  ప్రకటించింది.

క్రెస్ 2013 నుంచి సంస్థ లో కీలక ఆర్థి క బాధ్యతలు

నిర్వహిస్తున్నారు. ఎన్విడియా వృద్ధిలో ఆమె కీలక పాత్ర

పోషించినట్లు  కంపెనీ బోర్డు  ప్రశంసించింది.

మరోవైపు టిమ్ కుక్ ఇప్పటికే యాపిల్ సీఈవో బాధ్యతల

నుంచి తప్పుకున్నారు. 2011 నుంచి సుమారు 15

ఏళ్లపాటు ఆ సంస్థ కు నాయకత్వం వహించిన ఆయన,

2026 సెప్టెం బర్ 1 నుంచి ఎగ్జి క్యూటివ్ ఛైర్మన్‌గా
కొనసాగుతున్నారు. జాన్ టెర్నస్ యాపిల్ కొత్త సీఈవోగా

బాధ్యతలు చేపట్టారు. ట్రంప్ చేసిన తాజా వ్యాఖ్యలు

ఆసక్తి కరంగా ఉన్నప్పటికీ, టిమ్ కుక్ ఎన్విడియా బాధ్యతలు

చేపట్టనున్నట్లు  ఎలాంటి అధికారిక ప్రకటన వెలువడలేదు.

